
బొలుచునపరాహ్ణవేళ నప్పురమునందు

భాసురాలేపకాశ్మీరపణ్యవీథి.

	శా.	
వేదాభ్యాసవిశేషపూతరసనావిర్భూతభూరిస్తవా

పాదబ్రహ్మముఖౌఘవిఘ్నతనవస్వర్గక్రియాకేళిచే

నాదిన్ గాధితనూజుచే సగము సేయం బడ్డమిన్నేఱు ప్రా

సాదస్వచ్ఛదుకూలకైతవమునం జాలంగ నొప్పుం బురిన్.

	తే.	
అమరు హాటకమయకవాటములతోడ

గురుతరం బైనయవ్వీటికోటగవను

కులిశధారకుఁ దప్పి ఱెక్కలును దాను

బయటఁ గొలు వున్నపసిడికొండయునుబోలె.

	మహాస్రగ్ధర.	
దమయంతీకేళిధాత్రీధరశిఖరహరిద్రత్నభాదర్భసందో

హ మజాండాఘాతభగ్నస్యదభవమదతావాప్తలజ్జావనమ్ర

త్వముమై నుత్తానగామర్త్యసురభివదనాంతఃస్థమై లిల నత్య

ర్థము గోగ్రాసప్రదానవ్రతసుకృతము తోరంబుగా వీటి కిచ్చున్.

	వ.	
ఇట్టి విచిత్రశోభావైభవంబులకుం బట్టైన యప్పట్టణంబు గలయం గనుంగొని పతంగపుంగవుండు కన్యాంతఃపురప్రదేశంబున నొక్కశృంగారవనంబులోన సఖీమధ్యంబునఁ దారకామధ్యంబున శీతాంశురేఖయుంబోలె నున్నయారాజపుత్త్రిని వీక్షించి యభ్రమండలంబుననుండి విభ్రమభ్రమణరయవికర్ణస్వర్ణమయపర్ణపాళీచ్ఛాయాపటలంబు దిక్కులఁ బిక్కటిల్ల మెఱుంగు మెఱసినచందంబునం గొఱివి ద్రిప్పిన

		 ఈ పేజీలో చివరి మార్పు 15 సెప్టెంబరు 2020న 00:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

